
তথ্যবিবরণী                                                                                                                      
নম্বর: ৮৭৯

শেষ হলো ৪৫তম আন্তর্জাতিক কলকাতা বইমেলা

কলকাতা (ভারত), ১৯ ফাল্গুন (৪ মার্চ) :
শেষ হলো ৪৫তম আন্তর্জাতিক কলকাতা বইমেলার “বাংলাদেশ দিবস”-এর দুই দিনের আয়োজন। দ্বিতীয় তথা শেষ দিনের দু’টি সেমিনারের পর অনুষ্ঠিত হয় সাংস্কৃতিক অনুষ্ঠান। বিকেলে অনুষ্ঠিত প্রথম সেমিনারের বিষয় ছিল “সোনার বাংলার স্বপ্নযাত্রা: শেখ মুজিব থেকে শেখ হাসিনা”। মূল আলোচক ছিলেন জাতির পিতা বঙ্গবন্ধু শেখ মুজিবুর রহমান স্মৃতি জাদুঘরের কিউরেটর নজরুল ইসলাম খান।

আলোচনা করেন লেখক ও গবেষক সুভাষ সিংহ রায়; শিক্ষাবিদ, কবি ও প্রাবন্ধিক অধ্যাপক পবিত্র সরকার; লেখক, ভাষা ও সমাজকর্মী ড. ইমানুল হক। সেমিনারে সভাপতিত্ব করেন বাংলা একাডেমির মহাপরিচালক কবি নূরুল হুদা।

এরপর বাংলা ওয়ার্ল্ড ওয়াইড এর আয়োজনে “বাংলাদেশ: সংগ্রাম, সিদ্ধি, মুক্তি” বই আনুষ্ঠানিক আত্মপ্রকাশ ও আলোচনা অনুষ্ঠিত হয়। প্রধান অতিথি ছিলেন শিক্ষামন্ত্রী ডা. দীপু মনি। বিশেষ সম্মানিত অতিথি হিসেবে উপস্থিত ছিলেন জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদযাপন জাতীয় বাস্তবায়ন কমিটির প্রধান সমন্বয়ক কবি কামাল চৌধুরী।

বিশেষ অতিথি হিসেবে বক্তব্য রাখেন সংসদ সদস্য আরমা দত্ত, বাংলাদেশের জাতীয় বিশ্ববিদ্যালয়ের উপাচার্য অধ্যাপক ড. মোঃ মশিউর রহমান, বাংলাদেশ উপ-হাইকমিশন, কলকাতার উপ-হাইকমিশনার তৌফিক হাসান। অনুষ্ঠানে সভাপতিত্ব করেন শিক্ষাবিদ, কবি ও প্রাবন্ধিক অধ্যাপক পবিত্র সরকার। এর পর কবি কামাল চৌধুরীর তিনটি বইয়ের (কামাল চৌধুরীর শ্রেষ্ঠ কবিতা, টুঙ্গিপাড়া গ্রাম থেকে, ইংরেজি অনুবাদ, শান্তি নিকেতনে বাংলাদেশ ভবন) মোড়ক উন্মোচন করা হয়।

আন্তর্জাতিক কলকাতা বইমেলা ২০২২-এর ফোকাল থিম কান্ট্রি বাংলাদেশ। কলকাতার বিধাননগরের করুণাময়ীর সেন্ট্রাল পার্ক মেলা প্রাঙ্গণে ২৮ ফেব্রুয়ারি শুরু হয়েছে ৪৫তম আন্তর্জাতিক কলকাতা বইমেলা। চলবে ১৩ মার্চ পর্যন্ত।

জাতির পিতা বঙ্গবন্ধু শেখ মুজিবুর রহমানের জন্মশতবর্ষ ও বাংলাদেশের স্বাধীনতার সুবর্ণজয়ন্তীতে “বাংলাদেশ” কে থিম কান্ট্রি করে ৪৫ তম আন্তর্জাতিক কলকাতা বই মেলার উদ্বোধন ঘোষণা করা হয়। কলকাতার সেন্ট্রাল পার্কে পাবলিশার্স এন্ড বুকসেলার্স গিল্ড আয়োজিত '৪৫তম আন্তর্জাতিক কলকাতা পুস্তক মেলা ২০২২-এর উদ্বোধন করেন পশ্চিমবঙ্গের মুখ্যমন্ত্রী মমতা ব্যানার্জী। বিশেষ অতিথি হিসেবে উপস্থিত ছিলেন বাংলাদেশের সংস্কৃতি প্রতিমন্ত্রী কে এম খালিদ।

এবারের বইমেলায় বাংলাদেশের থিম ‘মুজিব চিরন্তন’। এই থিমের ওপর ভিত্তি করে স্লোগান-‘সৃজনে মননে মানবিক দেশ, বঙ্গবন্ধু শেখ মুজিবের বাংলাদেশ’। ১৯৭১ সালের ৭ই মার্চ ঢাকার রেসকোর্স ময়দানে প্রদত্ত বঙ্গবন্ধুর ভাষণ ছিল মূলত: স্বাধীনতার ডাক, সশস্ত্র মুক্তিযুদ্ধের আহ্বান এবং অনুপ্রেরণা। ২০১৭ সালের ৩০ অক্টোবর ইউনেস্কো বঙ্গবন্ধুর এই ভাষণটিকে বিশ্ব প্রামাণ্য দলিল হিসেবে স্বীকৃতি দিয়ে মেমোরি অভ্‌ দ্য ওয়ার্ল্ড রেজিস্টারে অন্তর্ভুক্ত করা হয়েছে। মুজিববর্ষে তাই বঙ্গবন্ধুর ৭ই মার্চের সেই ঐতিহাসিক ভাষণকে কেন্দ্র করেই এবারের বাংলাদেশ প্যাভিলিয়ন নির্মাণ করা।

#

তথ্যবিবরণী                                                                                                              নম্বর:  ৮৭৮
‘বিজিএমইএ কাপ- ২০২১’ এর চ্যাম্পিয়ন ইপিলিয়ন গ্রুপ

ঢাকা, ১৯ ফাল্গুন (৪ মার্চ) :
বাংলাদেশ আর্মি স্টেডিয়ামে আজ অনুষ্ঠিত ‘বিজিএমইএ কাপ-২০২১’ এর ফাইনালে বান্দো ডিজাইন লিমিটেডকে ট্রাইব্রেকারে ৩-১ গোলে পরাজিত করে ইপিলিয়ন গ্রুপ চ্যাম্পিয়ন হয়েছে।

বিজিএমইএ এর সভাপতি ফারুক হাসানের সভাপতিত্বে অনুষ্ঠানে যুব ও ক্রীড়া প্রতিমন্ত্রী মোঃ জাহিদ আহসান রাসেল প্রধান অতিথি হিসেবে উপস্থিত থেকে বিজয়ীদের হাতে ট্রফি তুলে দেন। এ সময়ে ফিফকো এর প্রেসিডেন্ট আলবার্ট,  বাংলাদেশ ফুটবল ফেডারেশনের সিনিয়র  সহ-সভাপতি আব্দুস সালাম মুর্শেদী ও বিজিএমইএ এর অন্যান্য নেতৃবৃন্দ উপস্থিত ছিলেন।  

প্রতিমন্ত্রী বলেন, ক্রীড়াবান্ধব প্রধানমন্ত্রীর কারণে দেশের ক্রীড়াঙ্গন অপ্রতিরোধ্য গতিতে এগিয়ে যাচ্ছে। জাতীয় ও আন্তর্জাতিক সাফল্য অর্জিত হচ্ছে। 

৬ষ্ঠ বারের মতো ‘বিজিএমইএ কাপ- ২০২১’ আয়োজন করায় যুব ও ক্রীড়া প্রতিমন্ত্রী আয়োজকদের ধন্যবাদ জানিয়ে বলেন, এটি নিঃসন্দেহে দেশের ফুটবল ইতিহাসে এক অনন্য মাইলফলক হয়ে থাকবে। এ টুর্নামেন্টের মাধ্যমে উদীয়মান খেলোয়াড় তৈরি হবে যারা একদিন জাতীয় দলকে নেতৃত্ব দিবে। আগামীতে আরো বড় পরিসরে এ টুর্নামেন্ট আয়োজিত হবে বলে তিনি আশা প্রকাশ করেন। এ সময় মন্ত্রণালয়ের পক্ষ হতে সব ধরনের সহযোগিতার আশ্বাস দেন তিনি। 

উল্লেখ্য, ৬ষ্ঠ বারের মতো আয়োজিত এ টুর্নামেন্টে ১৬টি দল অংশগ্রহণ করে। 

#

      নম্বর :  ৮৭৭
সাম্প্রদায়িক অপশক্তি বিনাশে সরকার বদ্ধপরিকর 
                                     -- ড. হাছান মাহ্‌মুদ

ঢাকা, ১৯ ফাল্গুন (৪ মার্চ) 
বঙ্গবন্ধুকন্যা শেখ হাসিনার সরকার দেশে সাম্প্রদায়িক অপশক্তিকে সমূলে বিনাশে বদ্ধপরিকর বলেছেন তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ।

আজ রাজধানীর চকবাজারে ঢাকেশ্বরী মন্দিরে মহানগর সার্বজনীন পূজা কমিটির দ্বিবার্ষিক সম্মেলনে প্রধান অতিথির বক্তৃতায় মন্ত্রী একথা বলেন। 

মন্ত্রী বলেন, 'যারা ভোটের সময় ভারতবিরোধী, হিন্দুবিরোধী স্লোগান দেয়, তারাই সাম্প্রদায়িক বিষবাষ্প ছড়াতে পরিকল্পিতভাবে নানা অঘটন ঘটানোর অপচেষ্টায় লিপ্ত। গত দুর্গাপূজার সময়ও তারা সেই অপচেষ্টা চালিয়েছে। সেসময় আওয়ামী লীগের নেতাকর্মীরা যেভাবে হিন্দু সম্প্রদায়ের পাশে দাঁড়িয়েছিল, সবসময়ই তারা সেভাবেই পাশে দাঁড়াবে। সরকার এই অপশক্তি নির্মূলে বদ্ধপরিকর।'

'প্রধানমন্ত্রী শেখ হাসিনার নির্দেশেই হাজার বছর ধরে এই ভূখণ্ডের অধিবাসী যাদেরকে 'শত্রু' আখ্যা দিয়ে যে 'শত্রুসম্পত্তি আইন' করা হয়েছিল, তা সংস্কার করা হয়েছে, সংবিধানকেও মুক্তিযুদ্ধের অসাম্প্রদায়িক চেতনায় ফিরিয়ে আনা হয়েছে' বলেন ড. হাছান। তিনি বলেন, জাতির পিতা বঙ্গবন্ধু শেখ মুজিবুর রহমানের নেতৃত্বে সকল সম্প্রদায়ের মানুষের মিলিত রক্তস্রোতে যেমন বাংলাদেশ স্বাধীন হয়েছে, তেমনি বঙ্গবন্ধুকন্যা শেখ হাসিনার নেতৃত্বে সকলের ঐক্যবদ্ধ প্রচেষ্টায় আমরা দেশকে ২০৩১ সালের মধ্যে উচ্চ মধ্যম আয়ের দেশ ও ২০৪১ সালের মধ্যে উন্নত রাষ্ট্রে পরিণত করে বঙ্গবন্ধুর স্বপ্নের ঠিকানায় পৌঁছবো।'

মহানগর সার্বজনীন পূজা কমিটির সভাপতি শৈলেন্দ্রনাথ মজুমদারের সভাপতিত্বে ও অ্যাডভোকেট কিশোর রঞ্জন মন্ডলের পরিচালনায় সাবেক যুব ও ক্রীড়া প্রতিমন্ত্রী ড. বীরেন শিকদার, আওয়ামী লীগের সাংস্কৃতিক বিষয়ক সম্পাদক অসীম কুমার উকিল এমপি, পংকজ দেবনাথ এমপি,  বাংলাদেশ পূজা উদযাপন পরিষদের সভাপতি জে এল ভৌমিক, সাধারণ সম্পাদক অধ্যাপক  ড. চন্দ্রনাথ পোদ্দার এসময় বক্তব্য দেন। 

এরপরই রাজধানীর বনানী কবরস্থানে আওয়ামী লীগের প্রচার ও প্রকাশনা উপকমিটির সাবেক সভাপতি এইচ টি ইমামের প্রথম মৃত্যুবার্ষিকীতে তার সমাধিতে পুষ্পস্তবক অর্পণ করে তাঁর আত্মার শান্তি কামনা করে দোয়া করেন মন্ত্রী। এসময় সাংবাদিকদের তিনি বলেন, প্রাজ্ঞ ও বিজ্ঞ নেতা এইচ টি ইমামের চলে যাওয়া দেশ ও আওয়ামী লীগের জন্য এক অপূরণীয় ক্ষতি।  

চলমান পাতা-২

--০২--

বিকেলে ঢাকার বাসাবোতে আন্তর্জাতিক ধর্মরাজিক বৌদ্ধমহাবিহারে প্রয়াত সংঘনায়ক শুদ্ধানন্দ মহাথেরোর জাতীয় অন্ত্যেষ্টিক্রিয়ায় যোগ দেন মন্ত্রী। সংসদ সদস্য সাবের হোসেন চৌধুরী, আওয়ামী লীগের দপ্তর সম্পাদক ও প্রধানমন্ত্রীর বিশেষ সহকারী ব্যারিস্টার বিপ্লব বড়ুয়া এসময় উপস্থিত ছিলেন। 

'ভাষা আর সংস্কৃতি -দুই গর্ব বাঙালির'

আজ রাজধানীর শিল্পকলা একাডেমির নাট্যশালা মিলনায়তনে বাংলাদেশ শর্ট ফিল্ম ফোরাম আয়োজিত ষোড়শ আন্তর্জাতিক স্বল্পদৈর্ঘ্য ও মুক্ত চলচ্চিত্র উৎসব সমাপনী অনুষ্ঠানে প্রধান অতিথি হিসেবে যোগ দেন তথ্য ও সম্প্রচার মন্ত্রী ড. হাছান মাহ্‌মুদ। 

বিভিন্ন ক্যাটেগরিতে বিজয়ী চলচ্চিত্রকারদের হাতে পুরস্কার তুলে দেওয়ার প্রাক্কালে দেয়া বক্তব্যে  তিনি বলেন, 'জাতি হিসেবে ভাষা আর সংস্কৃতি দু'টি আমাদের গর্বের বিষয়। বাঙালিরা মেধাবীও। প্রধানমন্ত্রী শেখ হাসিনার নেতৃত্বে উন্নত রাষ্ট্রে পরিণত হওয়ার পথে আমরা আজ মধ্যম আয়ের দেশ ও উন্নয়নশীল রাষ্ট্রগুলোর সামনে অনন্য উদাহরণ।

স্বল্পদৈর্ঘ্য চলচ্চিত্র নির্মাণে তরুণদের এগিয়ে আসাকে সাধুবাদ জানিয়ে ও তরুণ সৃষ্টিশীল প্রতিভা বিকাশে সংস্কৃতিচর্চার গুরুত্ব তুলে ধরে তিনি বলেন, দেশময় সাংস্কৃতিক বিপ্লব হলে জঙ্গি-মাদকাসক্তি সব ভেসে যেতো।

উৎসব আয়োজক পরিষদের সভাপতি নাসির উদ্দীন ইউসুফ বাচ্চু, শিল্পকলা একাডেমির মহাপরিচালক লিয়াকত আলী লাকী, উৎসব পরিচালক সৈয়দ ইমরান হোসাইন কিরমানী, চলচ্চিত্রকার মানজারেহাসীন মুরাদ, জাহিদুর রহিম অঞ্জন, জুনায়েদ আহমেদ হালিম, জহিরুল ইসলাম কচি প্রমুখ অনুষ্ঠানে বক্তব্য দেন।

‘মুক্ত চলচ্চিত্র, মুক্ত প্রকাশ’ স্লোগান নিয়ে ২৫ ফেব্রুয়ারি থেকে ৪ মার্চ প্রদর্শিত ১৩০টি দেশের চারশতাধিক স্বল্পদৈর্ঘ্য চলচ্চিত্রগুলোর মধ্যে তুরস্কের 'আ'ম এফ্রেইড টু ফরগেট ইয়োর ফেইস' ও 'আল-সিট' এবং বাংলাদেশের 'চক্রবূহ্য' তিনটিকে শ্রেষ্ঠ পুরস্কার ও  বিশিষ্ট চলচ্চিত্র নির্মাতা তানভীর মোকাম্মেল এবং মানজারেহাসীন মুরাদকে 'হীরালাল সেন আজীবন সম্মাননা পুরস্কারে' ভূষিত করেন অতিথিবৃন্দ।

#
আকরাম/সাহেলা/এনায়েত/রফিকুল/সেলিম/২০২২/২১৪৫ ঘণ্টা 

তথ্যবিবরণী









      নম্বর : ৮৭৬ 

গাজীপুরে ৫০ শয্যাবিশিষ্ট ডায়াবেটিক হাসপাতালের ভিত্তিপ্রস্তর স্থাপন

ঢাকা, ১৯ ফাল্গুন (৪ মার্চ) 
আজ গাজীপুর সদর মেট্রো থানার সাহাপাড়া এলাকায় ৫০ শয্যাবিশিষ্ট গাজীপুর ডায়াবেটিক হাসপাতালের ভিত্তিপ্রস্তর স্থাপন করা হয়েছে।

 

 ভিত্তিপ্রস্তর স্থাপন অনুষ্ঠানে প্রধান অতিথি হিসেবে উপস্থিত ছিলেন মুক্তিযুদ্ধ বিষয়ক মন্ত্রী আ ক ম মোজাম্মেল হক। বিশেষ অতিথি হিসেবে উপস্থিত ছিলেন যুব ও ক্রীড়া প্রতিমন্ত্রী মোঃ জাহিদ আহসান রাসেল।

অনুষ্ঠানে যুব ও ক্রীড়া প্রতিমন্ত্রী বলেন, আজ গাজীপুরবাসীর জন্য অত্যন্ত আনন্দের দিন। প্রধানমন্ত্রী শেখ হাসিনার কারণে আজ আমরা একটি পূর্ণাঙ্গ ডায়াবেটিক হাসপাতালের ভিত্তিপ্রস্তর স্থাপন করতে পারছি। প্রধানমন্ত্রী আমাদের স্বল্প মূল্যে ৫০ শতাংশ জমি এবং হাসপাতালটি নির্মাণের জন্য ২২ কোটি টাকা দিয়েছেন। 

জাহিদ আহসান রাসেল আরো বলেন, গাজীপুরে শহীদ তাজউদ্দীন হাসপাতালকে ৫০ শয্যা থেকে উন্নীত করে ৫০০ শয্যাবিশিষ্ট একটি অত্যাধুনিক স্বয়ংসম্পূর্ণ  হাসপাতালে পরিনত করা হয়েছে। শুধু তাই নয়, এখানে একটি মেডিকেল কলেজ স্হাপন করা হয়েছে। এছাড়া প্রধানমন্ত্রী টঙ্গীর শহীদ আহসানউল্লাহ হাসপাতালকে ৫০ শয্যা থেকে উন্নীত করে ২৫০ শয্যাবিশিষ্ট হাসপাতালে রূপান্তরিত করে দিয়েছেন। যার মাধ্যমে অত্র এলাকার মানুষের জীবনযাত্রার মান উন্নয়ন হচ্ছে।  তারা উন্নত চিকিৎসা সেবার সুযোগ পাচ্ছে।

 

অনুষ্ঠানে গাজীপুর ডায়াবেটিক সমিতির সভাপতি কাজী আলিম উদ্দিন বুদ্দিনের সভাপতিত্বে অন্যান্যের মধ্যে আরও উপস্থিত ছিলেন শামসুন নাহার ভূঁইয়া এমপি, গাজীপুর সিটি কর্পোরেশনের ভারপ্রাপ্ত মেয়র মোঃ আসাদুর রহমান কিরণ এবং গাজীপুরের জেলা প্রশাসক আনিসুর রহমান। 

#

আরিফ/সাহেলা/রাহাত/রফিকুল/শামীম/২০২২/২০০৫ঘণ্টা

তথ্যবিবরণী                                                                                                              নম্বর: ৮৭৫
জাপানকে বাংলাদেশে কৃষিযন্ত্র তৈরির আহ্বান কৃষিমন্ত্রীর

ঢাকা, ১৯ ফাল্গুন (৪ মার্চ) :
জাপানের কৃষি যন্ত্রপাতি নির্মাতা প্রতিষ্ঠান ইয়ানমারকে বাংলাদেশে স্থানীয়ভাবে কৃষিযন্ত্র তৈরির জন্য কারখানা স্থাপনের আহ্বান জানিয়েছেন কৃষিমন্ত্রী ড. মোঃ আব্দুর রাজ্জাক। তিনি বলেন, বাংলাদেশে কৃষি যান্ত্রিকীকরণ  ত্বরান্বিত করতে সরকার কৃষিযন্ত্রে ব্যাপক ভর্তুকি দিচ্ছে। ফলে, কৃষিকাজে যন্ত্র ব্যবহারে কৃষকের আগ্রহ বৃদ্ধি পেয়েছে এবং কৃষিযন্ত্রের বিশাল বাজার তৈরি হয়েছে। বাজারে জাপানের ইয়ানমার কোম্পানির যন্ত্রেরও চাহিদা অনেক। কাজেই, বাংলাদেশে স্থানীয়ভাবে ইয়ানমার কৃষিযন্ত্র তৈরি করতে পারে।  
আজ ঢাকায় দীপ্ত টেলিভিশন চত্বরে ইয়ানমার কোম্পানির কৃষিযন্ত্র প্রদর্শনী পরিদর্শনকালে বাংলাদেশে নিযুক্ত জাপানের রাষ্ট্রদূত ইতো নাওকিকে এসব কথা বলেন কৃষিমন্ত্রী। এ সময় জাপানি রাষ্ট্রদূত জানান, বাংলাদেশের সাথে যৌথ উদ্যোগে এ দেশেই কৃষিযন্ত্র তৈরির উদ্যোগ গ্রহণ করা হবে। 

পরিদর্শনকালে বিএডিসির চেয়ারম্যান এএফএম হায়াতুল্লাহ, কৃষি সম্প্রসারণ অধিদপ্তরের মহাপরিচালক বেনজীর আলম, কৃষি গবেষণা ইনস্টিটিউটের মহাপরিচালক দেবাশীষ সরকার ও এসিআই অ্যাগ্রোর ব্যবস্থাপনা পরিচালক ড. এফ এইচ আনসারী প্রমুখ উপস্থিত ছিলেন।

পরে কৃষিমন্ত্রী এসিআই দীপ্ত কৃষি অ্যাওয়ার্ড অনুষ্ঠানে প্রধান অতিথি হিসেবে যোগদান করেন ও বিজয়ীদের মাঝে পুরস্কার বিতরণ করেন।

অনুষ্ঠানে মন্ত্রী বলেন, বাংলাদেশ এক সময় খাদ্য ঘাটতির দেশ ছিল। এখন প্রায় ১৭ কোটি মানুষের প্রয়োজনীয় খাবার এদেশ থেকেই উৎপাদন হচ্ছে। বর্তমানে দেশে খাদ্যের কোনো অভাব নেই। তবে এখন চ্যালেঞ্জ হলো সকলের জন্য পর্যাপ্ত পুষ্টিসমৃদ্ধ খাবার নিশ্চিত করা। সরকার এ লক্ষ্যে কাজ করে যাচ্ছে। 

এ সময় জাপানের প্রসঙ্গ তুলে মন্ত্রী বলেন, জাপান খুবই শিল্পোন্নত দেশ। তারপরও তারা কৃষি উৎপাদনে সর্বোচ্চ গুরুত্ব প্রদান করে, যাতে খাদ্যের জন্য অন্যের ওপর নির্ভরশীল থাকতে না হয়।
অনুষ্ঠানে বিশেষ অতিথি হিসেবে মৎস্য ও প্রাণিসম্পদ মন্ত্রী শ ম রেজাউল করিম বক্তব্য রাখেন। এছাড়া, তুরস্কের রাষ্ট্রদূত মোস্তাফা উসমান তুরান, দীপ্ত টিভির ব্যবস্থাপনা পরিচালক কাজী জাহেদুল হাসান প্রমুখ বক্তব্য রাখেন।

#
কামরুল/রাহাত/রফিকুল/আব্বাস/২০২২/১৯২১ ঘণ্টা

তথ্যবিবরণী









      নম্বর : ৮৭৪ 

প্রধানমন্ত্রীর পৃষ্ঠপোষকতায় দেশের ক্রীড়াঙ্গন সমৃদ্ধ ও সম্প্রসারিত হয়েছে

                                                           -- পানি সম্পদ উপমন্ত্রী
ঢাকা, ১৯ ফাল্গুন (৪ মার্চ) 
পানি সম্পদ উপমন্ত্রী একেএম এনামুল হক শামীম বলেছেন, জাতির পিতা বঙ্গবন্ধু শেখ মুজিবুর রহমান সমৃদ্ধ ক্রীড়াঙ্গনের স্বপ্ন দেখেছিলেন। তাঁর সুযোগ্য কন্যা প্রধানমন্ত্রী শেখ হাসিনার পৃষ্ঠপোষকতায় দেশের ক্রীড়াঙ্গন সমৃদ্ধ ও সম্প্রসারিত হয়েছে।

আজ শরীয়তপুরের নড়িয়া বিএল স্কুল মাঠে নড়িয়া উপজেলা ও কলেজ ছাত্রলীগের যৌথ আয়োজনে শহীদ শেখ রাসেল স্মৃতি ক্রিকেট টুর্নামেন্টের উদ্বোধনী অনুষ্ঠানে ভার্চুয়ালি যুক্ত হয়ে উপমন্ত্রী এসব কথা বলেন। 

এনামুল হক শামীম বলেন, প্রধানমন্ত্রী ব্যক্তিগতভাবে একজন ক্রীড়ানুরাগী। দেশের যেখানেই গুরুত্বপূর্ণ খেলা হয়েছে, সেখানেই তিনি ছুটে গেছেন। মূলত ক্রীড়া পরিবারের সন্তান বলেই খেলাধুলার প্রতি তাঁর দুর্বলতা বেশি। উপমন্ত্রী বলেন, বিশ্বের বুকে আমাদের গৌরবের একটি বড় স্থান করে দিয়েছে দেশের ক্রীড়াবিদরা। ক্রীড়াঙ্গনে সাফল্যের ধারা অব্যাহত রাখতে সরকারের পক্ষ থেকে সব ধরনের সহায়তা করা হবে। সরকারের লক্ষ্য ক্রীড়াক্ষেত্রে সারাবিশ্বে বাংলাদেশ অনন্য দৃষ্টান্ত স্থাপন করবে, অসামান্য গৌরব বয়ে আনবে।

উপমন্ত্রী আরো বলেন, খেলাধুলা মানুষের মনকে সুন্দর রাখে এবং জঙ্গিবাদ, সন্ত্রাস, মাদকাসক্তি থেকে যুবসমাজকে ফিরিয়ে আনতে বিশেষ ভূমিকা পালন করে। এ জন্য খেলাধুলার বিকল্প নেই।

নড়িয়া উপজেলা ছাত্রলীগের আহ্বায়ক আসাদুজ্জামান বিপ্লবের সভাপতিত্বে ও নড়িয়া সরকারি কলেজ ছাত্রলীগের আহ্বায়ক ইমরান খালাসীর সঞ্চালনায় উদ্বোধনী অনুষ্ঠানে অংশগ্রহণ করেন জেলা আওয়ামী লীগের আইন সম্পাদক ও নড়িয়া পৌরসভার মেয়র আবুল কালাম আজাদ, উপজেলা আওয়ামী লীগের সহ-সভাপতি বাদশা শেখ, উপদেষ্টা ইমাম হোসেন দেওয়ান, সাংগঠনিক সম্পাদক ভিপি সিরাজুল ইসলাম চুন্নু, দপ্তর সম্পাদক মাস্টার শাহ আলম, ছাত্রলীগের কেন্দ্রীয় কমিটির সহ-সভাপতি নুর এ আলম আশিক প্রমুখ। 

#
গিয়াস/রাহাত/রফিকুল/শামীম/২০২২/১৯২০ঘণ্টা 

তথ্যবিবরণী                                                                                                              নম্বর: ৮৭৩
চলতি মাসেই মাধ্যমিকে পুরোদমে শ্রেণিকক্ষে পাঠদান শুরু
ঢাকা, ১৯ ফাল্গুন (৪ মার্চ) :
করোনার সংক্রমণ কমে আসায় মাধ্যমিক স্তরের শ্রেণিকক্ষে পাঠদান এ মাসের মাঝামাঝি সময় থেকে পুরোদমে শুরু হবে বলে জানিয়েছেন শিক্ষামন্ত্রী ডা. দীপু মনি। 
আজ রাজধানীর গুলশানের রেনেসাঁ হোটেলে ইন্ডিয়ান হাইকমিশনের আয়োজনে ‘স্টাডি ইন ইন্ডিয়া’ এডুকেশন ফেয়ার উপলক্ষ্যে আয়োজিত অনুষ্ঠানে মন্ত্রী এ কথা জানান ।
মন্ত্রী বলেন, এই মাসের মাঝামাঝি সময়ে মাধ্যমিকে পুরোদমে ক্লাস শুরু করা সম্ভব হবে।  তিনি বলেন, শিক্ষার্থীদের মূল্যায়ন ধারাবাহিক পদ্ধতিতে করার উদ্যোগ নেয়া হয়েছে। এ জন্য শিক্ষার্থীদের অ্যাসাইনমেন্ট দেওয়ার প্রয়োজন হলে দেওয়া হবে বলেও জানান তিনি।
চলতি বছরের শুরুর দিকে করোনা সংক্রমণ বৃদ্ধি ও নতুন ভ্যারিয়েন্ট ওমিক্রনের প্রাদুর্ভাব ঠেকাতে বন্ধ ঘোষণা করা হয় শিক্ষা প্রতিষ্ঠান। প্রায় এক মাস বন্ধ থাকার পর গত ২২ ফেব্রুয়ারি মাধ্যমিক, উচ্চ মাধ্যমিক ও উচ্চ শিক্ষা প্রতিষ্ঠানে শ্রেণিকক্ষে পাঠদান শুরু হয়। মাধ্যমিকে এসএসসি পরীক্ষার্থী ও দশম শ্রেণির শিক্ষার্থীরা সপ্তাহে প্রতিদিন ক্লাস করলেও সব বিষয়ের ক্লাস হচ্ছে না তাদের। এছাড়া অষ্টম ও নবম শ্রেণিতে সপ্তাহে দুই দিন তিন বিষয়ে এবং ষষ্ঠ ও সপ্তম শ্রেণিতে একদিন তিন বিষয়ের ক্লাস হচ্ছে।
অনুষ্ঠানে মন্ত্রী খুব স্বল্প সময়ের মধ্যে মাধ্যমিকের পাঠদান স্বাভাবিক পর্যায়ে চলে আসবে আশা প্রকাশ করেন। এ সময়ে ‘ব্লেন্ডেড লার্নিং’ বিষয়েও কথা বলেন তিনি। তিনি বলেন, এ বিষয়ে ন্যাশনাল পলিসি করছে সরকার। এছাড়া সংক্ষিপ্ত সিলেবাসে মেডিকেলে ভর্তির বিষয়ে মন্ত্রী বলেন, সিলেবাস পুনর্বিন্যাস করে মেডিকেলের ভর্তি পরীক্ষা হওয়া উচিত। এ বিষয়ে বিএমডিসির সঙ্গে কথা হয়েছে, প্রয়োজনে আবারো কথা হবে।

এর আগে মন্ত্রী ভারতের বিভিন্ন বিশ্ববিদ্যালয়ের স্টল পরিদর্শন করেন। স্টলগুলোতে বিশ্ববিদ্যালয় সংশ্লিষ্টরা সে বিশ্ববিদ্যালয়ে বাংলাদেশি শিক্ষার্থীদের পড়াশোনার পরিবেশ, সুযোগ-সুবিধা ইত্যাদি বিষয় তুলে ধরেন। 
বাংলাদেশে নিযুক্ত ভারতের হাইকমিশনার শ্রী বিক্রম কুমার দোরাইস্বামী এ সময় উপস্থিত ছিলেন।
#

খায়ের/রাহাত/রফিকুল/আব্বাস/২০২২/১৮৪৪ ঘণ্টা

তথ্যবিবরণী                                                                                                              নম্বর: ৮৭২
কোভিড-১৯ সংক্রান্ত সর্বশেষ প্রতিবেদন 

ঢাকা, ১৯ ফাল্গুন (৪ মার্চ) :
স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল বৃহস্পতিবার সকাল ৮টা থেকে আজ শুক্রবার সকাল ৮টা পর্যন্ত ২৪ ঘণ্টায় দেশে ৬০৪ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ৩ দশমিক ২০ শতাংশ। এ সময় ১৮ হাজার ৮৯০ জনের নমুনা পরীক্ষা করা হয়েছে।  
গত ২৪ ঘণ্টায় মারা গেছেন ৬ জন। এ পর্যন্ত ২৯ হাজার ৬৪ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৮ লাখ ৩৫ হাজার ৯৮০ জন।

#

জাকির/রাহাত/রফিকুল/আব্বাস/২০২২/১৬৪৫ ঘণ্টা

তথ্যবিবরণী









              নম্বর : ৮৭১ 

বাংলাদেশ পৃথিবীর সমৃদ্ধ সংস্কৃতির ধারণকারী দেশগুলোর মধ্যে অন্যতম                            

                                                            -পানি সম্পদ প্রতিমন্ত্রী
ঢাকা, ১৯ ফাল্গুন (৪ মার্চ) 
পানি সম্পদ প্রতিমন্ত্রী জাহিদ ফারুক বলেছেন, বাংলাদেশ পৃথিবীর সমৃদ্ধ সংস্কৃতির ধারণকারী দেশগুলোর মধ্যে অন্যতম। লোকসঙ্গীত, হস্তশিল্প, দেশীয় সাহিত্যে আমাদের শেকড় লুকিয়ে আছে। সংস্কৃতি বিলুপ্ত হয়ে গেলে দেশের অস্তিত্বও বিলীন হয়ে যায়। চাঁপাইনবাবগঞ্জে অনেক কৃতী সন্তানের জন্ম হয়েছে। তারা দেশে বিভিন্ন ক্ষেত্রে অবদান রাখছেন।
আজ রাজধানীর ইঞ্জিনিয়ার্স ইনস্টিটিউটে চাঁপাইনবাবগঞ্জ জেলা সমিতি, ঢাকা আয়োজিত ‘১২তম চাঁপাই উৎসব-২০২২’ উপলক্ষ্যে  আলোচনা সভায় তিনি এসব কথা বলেন।

প্রতিমন্ত্রী বলেন, জাতির পিতা বঙ্গবন্ধু শেখ মজিবুর রহমানের জন্ম না হলে এ দেশ স্বাধীন হতো না। আর বঙ্গবন্ধুর সুযোগ্য কন্যা  প্রধানমন্ত্রী শেখ হাসিনার যোগ্য নেতৃত্বে পেয়েছি মধ্যম আয়ের দেশের মর্যাদা। তাঁর নেতৃত্বে’৪১ সালে দেশ সমৃদ্ধ দেশে পরিণত হবে। সরকার নদী ভাঙ্গন রক্ষার্থে বাঁধ নির্মাণ করছে। জেলার পানি উন্নয়ন বোর্ডের কাজ সম্পন্ন হলে ফসল উৎপাদন যেমন বৃদ্ধি পাবে, তেমনি মানুষের অর্থনৈতিক দৈন্যতা  লাঘব হবে ও নতুন করে অর্থনৈতিক চাঞ্চল্য সৃষ্টি হবে।

প্রতিমন্ত্রী আরো বলেন, সব দিক থেকে এগিয়ে যাচ্ছে দেশ। মাথাপিছু আয় দুই হাজার পাচঁ'শ ডলার ছাড়িয়েছে। সঠিক ও সময়োপযোগী কাজের মাধ্যমে দেশের মানুষকে বন্যা থেকে সুরক্ষা দেয়া হচ্ছে। অন্য জেলার মতো চাঁপাইনবাবগঞ্জকে রক্ষার জন্য মহানন্দা নদীতে রাবার ডাম্পিংয়ের ব্যবস্থা করা হয়েছে, পদ্মার নদীর বাধেঁর সংরক্ষণ কাজ এগিয়ে চলছে। এই জেলার ফসল ও সুপেয় পানির জন্য যা যা করা প্রয়োজন, বঙ্গবন্ধু কন্যা সব করে দিবেন।

সংগঠনের সভাপতি প্রকৌশলী মো. নুরুল ইসলামের সভাপতিত্বে বিশেষ অতিথির বক্তব্য রাখেন সংসদ সদস্য ডা. সামিল উদ্দিন আহমেদ শিমুল, সংরক্ষীত মহিলা আসনের সংসদ সদস্য ফেরদৌসি জাহান জেসি, পৌর মেয়র মো. মোখলেসুর রহমান ও ঢাকা মেট্রোপলিটন মতিঝিল বিভাগের উপ-পুলিশ কমিশনার সৈয়দ নুরুল ইসলাম। উৎসবের মূল প্রস্তুতি কমিটির আহ্বায়ক ও সমিতির সাবেক সভাপতি ইঞ্জিনিয়ার মাহতাব উদ্দিন স্বাগত বক্তব্য রাখেন।

মুক্তিযুদ্ধের চেতনায় অবিশ্বাসীদের মুখে গণতন্ত্রের কথা মানায় না                                                                                                                                                                                                                                                                          -নৌপরিবহন প্রতিমন্ত্রী
ঢাকা, ১৯ ফাল্গুন (৪ মার্চ) 
নৌপরিবহন প্রতিমন্ত্রী খালিদ মাহমুদ চৌধুরী বলেছেন, বঙ্গবন্ধু, মুক্তিযুদ্ধ ও স্বাধীনতা অস্বীকারকারীদের মুখে জনগণ গণতন্ত্রের সংজ্ঞা শুনতে চায় না। বাংলাদেশে থাকতে হলে তিন চেতনার প্রতি অবিচল থাকতে হবে এবং মুক্তিযুদ্ধের সরকারকে মেনে চলতে হবে।

প্রতিমন্ত্রী আজ জাতীয় প্রেসক্লাবে মুক্তিযুদ্ধকালীন পত্রিকা ‘সাপ্তাহিক দাবানল’-এর সূবর্ণজয়ন্তী সংখ্যার প্রকাশনা উৎসবে এসব কথা বলেন।

প্রতিমন্ত্রী বলেন, মুক্তিযুদ্ধের সময় অপপ্রচার রুখে মুক্তিযুদ্ধের চেতনা দাবানলের মতো কয়েকটি পত্রিকা মানুষের মাঝে পৌঁছে দিয়েছিলো। আবারও নতুন কলেবরে পত্রিকাটি গৌরবজ্জ্বল ভূমিকা পালন করবে বলে তিনি আশা প্রকাশ করেন।

দাবানলের প্রতিষ্ঠাতা প্রকাশক ও পৃষ্ঠপোষক শহীদ ক্যাপ্টেন এম মনসুর আলীর দৌহিত্র মোঃ শেহেরিন সেলিম রিপনের ‘দাবানল’ প্রকাশের উদ্যোগকে স্বাগত জানান প্রতিমন্ত্রী।

শহীদ ক্যাপ্টেন এম মনসুর আলী ফাউন্ডেশনের সভাপতি এবং দাবানল পত্রিকার প্রকাশক ও সম্পাদক মো. শেহেরিন সেলিম রিপনের সভাপতিত্বে এবং ফাউন্ডেশনের সাধারণ সম্পাদক এ্যাডভোকেট মুজিবুর রহমান এর সঞ্চালনায় অনুষ্ঠানে প্রধান অতিথি হিসেবে উপস্থিত ছিলেন আওয়ামী লীগের প্রেসিডিয়াম সদস্য এ্যাডভোকেট কামরুল ইসলাম, অনুষ্ঠানে আরো উপস্থিত ছিলেন বীর মুক্তিযোদ্ধা নাসির উদ্দীন ইউসুফ, শহীদ ক্যাপ্টেন এম মনসুর আলীর পুত্র রেজাউল করিম, আবৃত্তিশিল্পী মাহিদুল ইসলাম প্রমূখ। 

তথ্যবিবরণী                                                                                                                   নম্বর: ৮৬৯
নতুন প্রজন্মকে দেশ গড়ায় আত্মনিয়োগ করতে হবে
- সংস্কৃতি প্রতিমন্ত্রী

বরিশাল, ১৯ ফাল্গুন (৪ মার্চ) :
সংস্কৃতি বিষয়ক প্রতিমন্ত্রী কে এম খালিদ বলেছেন, আজকের শিশুই আগামী দিনের ভবিষ্যৎ-দেশ গড়ার কারিগর। রাষ্ট্র তাকিয়ে আছে নতুন প্রজন্মের প্রতি যেন তারা আগামী দিনের যোগ্য ও সুনাগরিক হয়ে গড়ে ওঠে দেশ গড়ায় আত্মনিয়োগ করে। জাতির পিতার জীবনাদর্শ ও চেতনাকে বুকে ধারণ করে সেবার মনোবৃত্তি নিয়ে তাদের এগিয়ে আসতে হবে।

প্রতিমন্ত্রী আজ সকালে বরিশাল জেলা শিল্পকলা একাডেমি মিলনায়তনে ‘ঐতিহাসিক ৭ই মার্চ-২০২২’ জাতীয় দিবস উদযাপন উপলক্ষ্যে বরিশাল জেলা প্রশাসন আয়োজিত কুইজ প্রতিযোগিতা ও পুরস্কার বিতরণ অনুষ্ঠানে প্রধান অতিথির বক্তব্যে এসব কথা বলেন। 
বরিশালের ভারপ্রাপ্ত জেলা প্রশাসক মো: শহীদুল ইসলাম এর সভাপতিত্বে অনুষ্ঠানে বিশেষ অতিথি হিসাবে বক্তৃতা করেন বিশিষ্ট সাংস্কৃতিক ব্যক্তিত্ব বীর মুক্তিযোদ্ধা ম. হামিদ, বরিশাল মেট্রোপলিটন পুলিশ (বিএমপি) এর উপপুলিশ কমিশনার দক্ষিণ মোঃ আলী আশরাফ ভূঞা বিপিএম-বার, বরিশাল জেলা আওয়ামী লীগের সাধারণ সম্পাদক তালুকদার মোঃ ইউনুস, মাধ্যমিক ও উচ্চ শিক্ষা অধিদপ্তর বরিশাল অঞ্চলের উপপরিচালক মোঃ আনোয়ার হোসেন ও বীর মুক্তিযোদ্ধা কেএসএ মহিউদ্দিন মানিক।

মহান মুক্তিযুদ্ধে পাকিস্তানি হানাদার বাহিনীর দোসর রাজাকার-আলবদরদের হাতে নিজের নির্মম নির্যাতনের অভিজ্ঞতার কথা বর্ণনা করে প্রধান অতিথি কে এম খালিদ বলেন, বাংলাদেশ কৃষি বিশ্বিবদ্যালয়ের ফজলুল হক হলের ২১০ক নং কক্ষে রাজাকারদের হাতে চরম নির্যাতনের শিকার হই; যার ক্ষতচিহ্ন আজো আমি বহন করছি। দেশপ্রেম ও সাহস ছিল বলেই সেদিন আমি ভয় পাইনি ও ঘাবড়ে যাইনি। সংস্কৃতি প্রতিমন্ত্রী বলেন, বীর মুক্তিযোদ্ধাদের একটা অংশ ছিল বয়সে কিশোর ও তরুণ। কিন্তু এত অল্প বয়সেও তারা সেদিন পিছপা হয়নি। দেশ ও মাটির টানে বুকে সাহস সঞ্চয় করে তারা সেদিন মুক্তিযুদ্ধে ঝাঁপিয়ে পড়েছিল। তিনি এসময় নতুন প্রজন্মকে সাহসিকতা ও দেশপ্রেমের সাথে কাজ করে দেশকে এগিয়ে নেয়ার আহবান জানান।

পরে প্রতিমন্ত্রী কুইজ প্রতিযোগিতায় বিজয়ী শিশু-কিশোরদের মাঝে পুরস্কার বিতরণ করেন এবং ঐতিহ্যবাহী বরিশাল পাবলিক লাইব্রেরি পরিদর্শন করেন। প্রতিমন্ত্রী বিকালে বরিশাল জেলা শিল্পকলা একাডেমি প্রাঙ্গণে অনুষ্ঠিত বরিশাল বিভাগীয় পিঠা উৎসব-২০২২ এর উদ্বোধন করেন।

France lifts Covid-19 restrictions on Bangladesh

Dhaka, 04 March:
France lifted her restrictions on Bangladesh and decided to consider Bangladesh as a 'Green' listed country with regards to Covid-19 restrictions in France. 

French Foreign Ministry and Ministry of Interior said that the decision will be effective from 3 March 2022. To note, France considers those countries as 'green' with negligible or moderate circulation of the virus and absence of an emerging variant of concern, whereas the 'orange' listed countries are those, which are experiencing active circulation of the virus, in the absence of an emerging variant of concern and showing no vaccine or immune escape.

By dint of the latest decision by the French Government, travelers from Bangladesh who are vaccinated with vaccines of BioNTech-Pfizer, Moderna, AstraZeneca (Vaxevria / Covishield), and Johnson & Johnson will no more be required to have tests on to arrive in France and to depart from France. A proof of a complete vaccination schedule will be sufficient to arrive in France from Bangladesh.

On the other hand, for unvaccinated travelers from Bangladesh, the obligation to present a negative test (RT-PCR) to travel to France will remain. However, the measures on arrival in France (test, isolation) are lifted when they come from countries like Bangladesh which are on the 'green' list.

Bangladesh Embassy in Paris had been pursuing with the concerned French authorities to de-list Bangladesh from the restricted countries in light of the satisfactory improvement of Covid-19 situation in Bangladesh.

